
14 Maart 2008 
 


1.  Sinodesitting 2 - 4 September 2008  te Weesgerus 
Sperdatums:
*  Beskrywingspunte en beswaarskrifte: 2 Mei
*  Verslae:  5 Junie
*  Geloofsbriewe: 2 Julie
Afvaardiging: 'n Vriendelike maar dringende versoek aan alle kerkrade:  Probeer asseblief om by die aanwysing van afgevaardigdes ook die bekwaamheid van vrouens en jonger lidmate raak te sien!
>>  Het jy 'n mening oor wat daar tydens die sinodesitting  moet gebeur?  Of wat nie moet gebeur nie?  Stuur asseblief jou inset na noordsin@noordsin.co.za.  Ons taakgroep wat die sinode se program reël, wil graag van jou hoor!!!   [Baie dankie vir die kommentaar wat ons reeds ontvang het - dit is aan die Taakspan deurgegee.]

 

2.  Vrouebelange [vir aandag: voorsitters/sribas van Vrouebelange/Vroueaksies en belangstellendes]
Neem asb kennis van twee baie opwindende geleenthede wat deur die Taakgroep Vrouebelange beplan word.  Volledige inligting volg binnekort:   
>>  'n Predikantsvroue-bederf-dag :  2 Augustus 2008 by NG Overkruin
>>   Lente Ekspo 2008 : 18 Oktober 2008 by NG Overkruin
 
 

3.  Seminaar oor "Misdaad in Suid-Afrika en die rol van die kerk"
Datum:  18 Maart 2008 [Een-dag seminaar]
Plek: Universiteit van Pretoria

Inskrywingsfooi:  R 300.00  -  Om in te skryf:  Stuur ‘n e-pos aan hannes.vanderwalt@up.ac.za of stuur ‘n faks aan 012-420 2000 of 012-420 5276. U kan die Sentrum vir Kontekstuele Bediening skakel by 012-420 4951 - LW die sluitingsdatum vir registrasie is 14 Maart 2008!
Aanbieders:   Dr Johan Burger (Instituut for Sekerheidstudies), Mnr Johan Duvenhage, Dr JP van der Walt


4.  2008 SA Calvynkongres
Teoloë, historici, sowel as navorsers en studente in verwante vakgebiede word hiermee vriendelik uitgenooi om referaatvoorstelle in te dien oor die tema, Calvyn as Kategeet, vir die 8ste Suid-Afrikaanse Calvynnavorsingskongres. Hierdie kongres vind plaas op 2-4 September 2008 by die Universiteit van die Vrystaat in Bloemfontein. Dit word georganiseer deur die Instituut vir Klassieke en Reformatoriese Studies in samewerking met die Fakulteit Teologie.
>>  Vir meer besonderhede hieroor lees die uitnodiging hieronder.  
>>  Kontakbesonderhede:  Prof RM Britz, dr VE d’Assonville by tel: 051 401 2670/faks: 051 401 3508 / sel: 083 407 1547 of e-pos: britzrm.hum@ufs.ac.za

Welkom by hierdie week se nuusbrief:

*  Aan die einde van 2007 het daar 'n aantal boeke by T&T Clark/Continuum verskyn wat deur lede van die departemente Ou Testament en Nuwe Testament geskryf is.  Prof Jan van der Watt het 'n werk oor die Johannes literatuur geskryf;  prof Dirk Human was die redakteur van 'n boek oor die Psalms en Mitologie, en proff Jurie le Roux en Eckart Otto was die redakteurs van 'n boek oor die Pentateug.  Vandag word al drie hierdie werke kortliks toegelig.
*  Gerda de Villiers vertel oor 'n dinee waar teo.co.za die twee kerklike partners en die Fakulteit bedank vir hul bydraes en ondersteuning.
*  Dr Frances Klopper het Marlene Dumas se kunsuitstalling besoek en gee haar indrukke weer van hoe sy dit ervaar het.
*  Alphonso Groenewald skryf 'n meditasie oor Eksodus 5:1.
*  Ten slotte is daar 'n persverklaring deur prof Dirk Human oor die waarde van die vak Godsdiensstudies.
 

 

6.  Abraham Kriel Kinderhuis Nylstroom
Gezina Lombard gee kennis dat die Kinderhuis 'n toneelstuk "Reddende Wonder van die Kalahari Ster" opvoer.  Dit duur ongeveer 20 minute en daar is 12 kinders en syself wat optree.  Hulle sal dit baie graag in gemeentes wil opvoer en hulle koste is net die onkoste van brandstof en tolgelde waar nodig. 
Kontak haar gerus by tel 014-717 5264/5 of gezina@esnet.co.za.  Besoek ook hulle webwerf [www.kinderhuisnylstroom.org.za] vir meer besonderhede.


7.  ECHO Jeugontwikkeling
Nuwe personeel en projekte

By Echo word daar gedurig gedroom van nuwe projekte en idees om hoop te bring aan jongmense in nood.  Die Here het ons geseën met twee nuwe mense op ons personeel om van hierdie drome te help waar maak:
 <<  Emmie Wasserman:  Bounce Dwelmprogram en Ontwikkeling van ons bediening by laerskole.

<<   Servaas Hofmeyer: Huispa by seunshuis  
 
<<  Pos beskikbaar:  Maatskaplike werker / Opvoedkundige Sielkundige.  Kontak Jaco Strydom vir meer inligting by 0844777123 / info@echoyouth.org.za / http://echojeug.blogspot.com


8.  Evangelie in Aksie!
Naas CMC se My Moot-veldtog teen misdaad en dwelms loods hierdie bekende interkerklike beweging in Pretoria nou ook ‘n My Moot-evangelisasieprojek wat daarop gemik is om mense in fisiese, maatskaplike en geestelike nood te bereik. 

Tydens hierdie uitreik word op die mens in sy totaliteit gefokus.

Die sleutel van hierdie omvangryke aksie is die lidmate van die sowat sestig gemeentes van verskillende denominasies in die Moot wat aktief by CMC inskakel. Hul gawes, vaardighede en passie vir die evangelie word ingespan om, met die opstandingskrag van Christus, soekende en stukkende mense vir Hom te wen. 

Die leuse van CMC Saam is ons beter! kry ook op hierdie besondere manier verder hande en voete. 

Gebed is die stukrag van hierdie aksie en sal deurlopend vir die duur daarvan ‘n kragtige vennoot bly. ‘n Hoogtepunt vir die tweede kwartaal is die sogenaamde vlaggieprojek.  Gebedsgenote reik met persoonlike “Ons bid vir julle”-vlaggies uit na die huise van die inwoners in die Moot  en wys daardeur dat Christene vir mekaar en ander omgee.die evangelisasieaksie gelê op deelname deur en fokus op kinders en jongmense onder leiding van ervare jeugwerkers. My Moot: Evangelisasie 2008 bereik op 19 November ‘n klimaks wanneer ‘n groot loffees op die terrein van een van die hoërskole in die Moot gehou word. 
Vir besonderhede van die aksie kan Cules Hammann by 012 323 4563 of 072 223 4563 gekontak word.

 

9.  Nuwe CD
25 van die mees bekende en geliefde Halleluja liedere verwerk vir koor deur Niel van der Watt en uitgevoer deur Cantamus Corde onder leiding van Renette Bouwer is nou beskikbaar op CD teen R120.00.  Kontak Riaan van der Watt by cantamus@mweb.co.za of vir Renette Bouwer by renetteb@uj.ac.za.
 

 

10.  Stabilis: gemeentes se bedieningsvennoot
Stabilis is tans besig met behoeftebepaling in verskeie gemeenskappe.  Inligting rondom die groeiende dwelm pandemie blyk 'n behoefte te wees.  Gemeentes wat 'n behoefte het om interaktiewe praatjies by hul kerke aan te bied is welkom om die sentrum te skakel en 'n datum te bespreek.
>>  Skakel gerus die multi-professionele span by Stabilis:
Jacques Botes (Skakelbeampte / maatskaplike werker: Stabilis) by 012-333 7702 / 0836791903 of stuur 'n epos na info@stabilistc.co.za
Braam le Roux (Predikant) by 012-333 7702 / 0834525963
 

 

11.  Uitdagings in Mosambiek
Lees in die stuk hieronder meer oor die leraar van die plaaslike NG Kerk se dowe seuntjie en van die natuurrampe wat sy tol eis.
 

 

12.  Gemeente- en Kollega-nuus
>>  Hartbeesspruit-Queenswood: Herklaas Viljoen emeriteer met ingang 1 April 2008 en lewer sy afskeidspreek op Sondag 16 Maart 2008.  Skakel asb met Adéle Visser (012-333 1797) indien jy die geleentheid wil bywoon.
*************************************************************************************
>> Rietfontein-Noord:  Taizé-styl diens:  Die gemeente bied op Woensdag, 19 Maart 2008 om 19:00 'n diens in die Taize-styl aan as deel van die Groot Lydensweek.  Enigeen is welkom!  Die diens vind plaas in hul kerkgebou op die hoek van 24e Laan en Louis Trichardtstraat in Rietfontein.  Navrae: kontak Francois Naudé by 0848608000.
*************************************************************************************
>>  Universiteitsoord:  Vakature vir Studenteleraar.  Volledige besonderhede in verband met die vakature en posvereistes, is beskikbaar by die kerkkantoor of www.universiteitsoord.co.za.  Sluitingsdatum vir aansoeke:  Woensdag, 19 Maart 2008.  Kontak die kerkkantoor: tel 012-362 0663/4, faks 012-362 0664, epos kantoor@universiteitsoord.co.za
*************************************************************************************
>>  Pretoria Dowes: Vakante pos:  Pastorale hulp.  Navrae:  Pikkie Truter by 012-329 6109.  Sluitingsdatum vir ansoeke: 29 Maart 2008.
*************************************************************************************
>> SA Gemeente Engeland: Liefde in Aksie op twee kontinente
Ockie Raubenheimer (SA Gemeente Londen) skryf soos volg:  Lydingstyd en Paasfees in Engeland val saam met die lente in Europa. Die lang donker winter moet nou plek maak vir die son wat terugkom. Die affodille en tulpe, die botsels en  bloeisels bevestig dit: die nuwe groei seisoen is hier! Die lente bevestig die boodskap van Paasfees: die dood van die kruis word oorwin deur die Opstanding tot die nuwe lewe. 
In voorbereiding vir Paasfees het SA Gemeente in Engeland die afgelope twee maande gefokus op LIEFDE IN AKSIE/LOVE IN ACTION (LIA). Christus is God se liefde in Aksie na ons en dit roep ons op tot aksie. Ons het lidmate en veral die 300 selgroepe in die gemeente, uitgedaag om betrokke te raak by projekte waar Liefde In Aksie sigbaar word in die verskillende gemeenskappe waar ons in Engeland woon, werk en waar die kinders skool toe gaan. Van die LIA projekte waarby ons betrokke is buite die gemeente sluit in sorg aan ou mense, hulp met gestremde kinders, sopkombuis vir haweloses, skoon maak van verwaarloosde woongebiede en ondersteuning aan sosiale werkers.

SA Gemeente se wortels is geanker op twee kontinente. Ons lidmate kom almal uit Suid Afrika. Die stroom van lidmate wat terugkeer na Suid Afrika vloei steeds sterker. SA Gemeente is verbind en mede betrokke by die nood in Suid Afrika. As deel van LIA het ons hande gevat met Kayamandi gemeenskap buite Stellenbosch.  Selgroepe en lidmate het hulleself verbind tot die ondersteuning van 100 Vigs weeskinders. Daar is persoonlike kontak met elkeen van die kinders, gereelde kommunikasie, voorbidding en finansiële ondersteuning.   Ons het lief omdat God ons eerste liefgehad het.
Webblad www.sagemeente.com
 

a)  Werkwinkels, opleiding, optredes, konferensies, toerustings ens
>>  Kameeldrif:  Die gemeente bied hul tweede Musiekbedieningswerkwinkel aan op Saterdag 15 Maart 2008 vanaf 08:30-13:00. Kontak Karien Pretorius by 083 630 9977  
*************************************************************************************
>>  Potgietersrus-Suid:  Die gemeente bied 'n Lofprysing Seminaar aan op Sondag 16 Maart 2008 vanaf 11:00-17:00.  Die Seminaar word afgesluit met 'n Jubelfees om 18:30 gelei deur die Lofprysingsgroep van Rant-en-Dal Gemeente. Navrae:  Ds Chris Harris, 0823351155  *************************************************************************************
>>  Doornpoort:  Die enneagram word hier aangebied van 24-28 Maart 2008.  Fasiliteerder:  Suster Mary Fisher is ’n lid van die “Franciscan Missionary Sisters for Africa”, en bied die enneagram aan vir die afgelope 24 jaar.  Koste:  R500 per persoon.  Bring eie middagete, koffie en tee word voorsien.  Navrae:  Ds. Stefan Botha, 0828732528, stefan-botha@lantic.net  Besprekings:  Nicolene Smuts, 0125471456, skriba-ngd@lantic.net.
 
***************************************************************************************************************************
S p e s i a l e   v e r s o e k . . .
1)  Ons verneem dat sommige leraars en gemeentkantore van tyd tot tyd probleme ondervind met die telefoonverbindings agv kabeldiefstal ens. en dus nie gereeld die Verskil [waarin belangrike inligting voorkom] ontvang nie.  
Ons vra mooi dat beide partye asb in die toekoms seker sal maak dat alle betrokkenes wel die weeklikse Verskil ontvang.  Dié nuusbriewe word ook op ons webwerf  http://www.ngk-ntvl.com/ geplaas - kies die Verskil-skakel.  
2)  Groot asseblief:  Gee ook asb alle leraar- en gemeente-veranderinge tov telefoon-, faksnommer, epos-adresse ens aan Hermien deur, so sorg ons dat ons databasis op datum bly.  
************************************************************************************************************************** 

BYLAES
 
UITNODIGING VIR REFERAATVOORSTELLE

AGTSTE SUID-AFRIKAANSE CALVYN NAVORSINGSKONGRES 

2 TOT 4 SEPTEMBER 2008

UNIVERSITEIT VAN DIE VRYSTAAT

CALVYN AS KATEGEET

Teoloë, historici, sowel as navorsers en studente in verwante vakgebiede word hiermee vriendelik uitgenooi om referaatvoorstelle in te dien oor die tema, Calvyn as Kategeet, vir die 8ste Suid-Afrikaanse Calvynnavorsingskongres. Hierdie kongres vind plaas op 2-4 September 2008 by die Universiteit van die Vrystaat in Bloemfontein. Dit word georganiseer deur die Instituut vir Klassieke en Reformatoriese Studies in samewerking met die Fakulteit Teologie.

Vir die tema Calvyn as Kategeet kan die kategismusse van 1537/38 (CO 5,313-354; OS I,426-432; COR III/II) en 1542/45 (CO 6,1-160), die Confession des Escholiers (CO 9,721-730) sowel as die De Exposition du Catéchisme (Jean Calvin, Deux congrégations et exposition du Catechisme [Cahiers de la Revue d'Histoire et de Philosophie Religieuses] (Paris, 1964), ed. R. Peter, XXV-XXXIII, 32-44) as primêre bronne oorweeg word. (Van die 1545 Kategismus is ’n betroubare Afrikaanse vertaling van HW Simpson onder die titel, “Calvyn se Kategismus”, nog beskikbaar. Belangrike sekondêre literatuur sluit in: Veer, M.B. van ’t, 1942. Catechese en catechetiese stof bij Calvijn.  Kampen: Kok.)

Om gedagtes te stimuleer sal voorstelle wat fokus op bv. die kategetiese struktuur van die 1536 Institusie, die Geneefse kategismus as grondslag vir die reformasie in die stad, ‘n vergelyk van Calvyn se kategismusse met soortgelyke kontemporêre dokumente, die kinderdoop en verbondsonderrig in Genève en die invloed van die kategetiese werk van Calvyn ook verwelkom word. 

Die eerste dag (2 September 2008) word spesiaal as voorprogram van die Kongres ingerig om jong opkomende navorsers en nagraadse studente die geleentheid te bied om referate oor die tema voor te hou. Promotors en studieleiers word aangemoedig om hul studente te motiveer om voorleggings in hierdie verband in te dien. 
Die hoofprogram van die Navorsingskongres vind plaas op 3 en 4 September 2008. Vir hierdie program sowel as vir die eerste dag word volgende riglyne neergelê

· Referate se maksimumlengte mag nie 30 minute oorskry nie. Die teks met die oog op die kon​gres publikasie mag langer wees.

· Referate moet nuwe, oorsponklike navorsingsresultate na vore bring.

· Referaatvoorstelle: Samevattings/‘abstracts’ van maksimum 300 woorde tesame met ’n kort CV moet die orga​ni​seer​der van die kongres, prof RM Britz, teen 1 April 2008 bereik.

Diegene wat die kongres nie as ‘n referent wil bywoon nie, moet hulle ook by die organiseerder aanmeld.

Registrasiegelde: R400.00 (Hierdie bedrag voorsien alle maaltye, verversings, ens. Ontbyt is egter nie hierby ingesluit nie. Elke kongresganger is verantwoordelik vir sy/haar reiskoste na Bloemfontein sowel as die verblyf.)

Kongresadres:
Prof RM Britz



Tel:+27 (0)51 401 2670 (Kantoor)




Interne Bussie 90


Tel: +27 (0)51 444 0007 (Huis)




Fakulteit Teologie


Sel: 0834071547




Universiteit van die Vrystaat

Faks: +27 (0)51 401 3508




Posbus 339



e-pos: britzrm.hum@ufs.ac.za



BLOEMFONTEIN



9300

Bloemfontein is per lug bereikbaar van Johannesburg, Kaapstad, Durban en Port Elizabeth. Uitstekende akkommodasie is in die direkte omgewing van die kampus beskikbaar. Besonderhede sal aan deelne​mers gestuur word. 

Die organiseerders is ongelukkig nie in ‘n posisie om deelnemers finansieel te ondersteun nie.

Prof RM Britz

Dr VE d’Assonville

Tel: 051 401 2670
Faks: 051 401 3508
Sel: 083 407 1547

E-pos: britzrm.hum@ufs.ac.za
REGISTRASIEVORM
Naam:

Adres:

Tel:

Sel:

Faks:

e-Pos:


Woon Kongres by




Van voorneme om ‘n referaat te lewer


++++++++++++++++++++++++++++++++++++++++++++++++++++++++++++++++++++++++++++++++++++++++++++++++++++

Uitdagings in Mosambiek! 

1. Dowe seuntjie benodig dringend ‘n cochlea inplanting
Berequias is vier jaar oud en die seun van pastoor Juvenal Cuna en sy vrou Otilia. Die egpaar dien die Here in die Igreja Reformada em Moçambique (plaaslike NG Kerk) te Mashava (naby Maputo). Berequias is ŉ verstandelik skerp en aktiewe seuntjie en dis regtig onmoontlik om nie van hom te hou nie. Tot op twee jaar was hy ŉ dood normale kind. 

In 2005 is sy lewe vir altyd verander. Op pad na ‘n vroue konferensie in die noorde, so ongeveer 450km noord van Maputo (naby Mashinga) het sy oupa op een van die berugte Mosambiekse paaie beheer oor hul voertuig verloor en gerol. Sy oupa is oorlede en sy ma ernstig beseer. Aanvanklik het dit gelyk asof Berequias die enigste was wat niks oorgekom het nie. Sy pa het hulle vanaf Maputo met publieke vervoer gaan haal. Hy moes letterlik ‘n bus eienaar smeek om vir sy siek vrou plek te maak terug na Maputo toe. Tuis is Otilia gehospitaliseer. ‘n Besorgde verpleegster en vriend van die familie haar oor Berequias ontferm. Drie dae na hul aankoms in Maputo kon sy ŉ dokter oorreed om hom te ondersoek en vir die eerste keer na die ongeluk het Berequias aandag gekry. Hy moes uiteindelik vir twee weke in die hospitaal bly. Hy het veral aan ŉ geweldige hoë koors gely.

Na Berequias se ontslag het sy ouers besef daar is fout en ontdek dat hy nie kan hoor nie. Die oorsaak was waarskynlik die koors of medikasie gewees. Die hartseer is dat hierdie een van baie treurige getuienisse is van omstandighede wat steeds in Mosambiek heers.

Na aanleiding van ondersoeke deur dr. Maurice Hockman by Netcare Linksfield en toetse deur Wendy Deverson van The Centre for Language and Hearing Impaired Children in Park Town is bevind dat Berequias se gehoor sodanig aangetas is dat ŉ cochlea inplanting die enigste sinvolle alternatief is. In Mosambiek is feitlik geen fasiliteite om gestremdes te help nie. 

Volgens ‘n begroting in Augustus 2007 sou R234,220.00 nodig wees vir die operasie, nasorg en rehabilitasie (waar ma en kind vir ses maande in SA sal moet bly). Tans word die mikpunt op R250,000.00 gestel en die fonds beloop ongeveer R10,000.00. 

Ons vertrou die Here vir die nodige fondse en versoek die Liggaam van Jesus om biddend betrokke te raak deur gebed, fondse en later met huisvesting en vervoer tydens hul verblyf in SA.

Die rekening besonderhede is as volg:

BEREQUIAS CUNA FONDS, Standard Bank, Komatipoort [05-23-52-00], Rek.nr. 436641887 

(dui asb aan van wie fondse kom)

Lewende Gemeente in Maputo (‘n interkerklike Afrikaanse gemeente onder toesig van die Igreja Reformada em Moçambique) het verantwoordelikheid aanvaar vir die insameling en besteding van die fondse. Vir enige navrae kontak gerus vir Gerrie Holtzhausen (pastoor van die gemeente en skakelpersoon vir die IRM, Synodo Novo)

Sel: +258 823828339 / Epos: vida@tvcabo.co.mz

2. Natuurrampe eis sy tol

Die oorstromings en  siklone in die noorde van Mosambiek maak dit ook vir gelowiges en gemeentes baie moeilik. In Buzi moes die leraar vroeër vanjaar met ‘n kano tussen sy huis en kerk vaar (ongeveer 2 km ver). Maar die grootste nood is as gevolg van gesaaides wat wegspoel. Die meeste mense oorleef uit hul eie tuine en landerye. Dit beteken dat mense hierdie mense geweldige nood beleef en die winter lê voor.

Hulp in die vorm van goedere en middele is wonderlik maar om dit wettig deur die doeanes te kry en dan die 1500 plus km na die noorde te vervoer is feitlik ‘n onbegonne taak. Kontant kan egter gebruik word om voedselvoorrade en ander benodighede plaaslik aan te koop. Sou die Here die nood van die duisende in die vloedgeteister gebiede op jul harte lê, wil julle nie finansiële hulp oorweeg nie. Kontak gerus vir Gerrie Holtzhausen (pastoor van die Lewende Gemeente in Maputo en skakelpersoon vir die IRM, Synodo Novo) Sel: +258 823828339 / Epos: vida@tvcabo.co.mz. Hy sal inligting kan verskaf oor die IRM se rekening in SA en saam met die sinodale kommissie toesien dat die fondse sinvol aangewend word.

